
وەك پالەوانان ل سەر تێلان دلەیزت، كەنیا زارۆكان دئینا

مومەك د دەستێن وێدا بوو، دوكێلا وێ‌ رەش دبوو و د حەلییا...

هاتنا بای ئارامیا وێ‌ تێكدا و یا ل ڤالاتیا لبن خوە دنێریت...

ئەو نە بوو یا بەرگری دكر...

بەلكو زارۆكا..

ژیانا وێ‌ بلەز دەرباز دبوو

وەك شەریتا )ئەكشون( یا دەرهێنەرەكێ‌ سەرگردان...

بیرا وێ‌ ل شووماتیێن وێ‌ هات..

قوتانا زارۆكێن تاخی.. سەرێ‌ وان ددا بەر بەرا..

لێگەریانا وێ‌ ل هێلینێن چووچكان و شكاندنا هێكێن وان..

گریانا وان، دەما دایكێن خوە ددیتن و ب ترس ل هنداڤی وان دزڤرین

بیرا وێ‌ ل گەرمە تەحرێ‌ هات یا زارۆكێن خالەتا خوە تێدا كۆمكرین و

ئەو برینە سەر بیرێ‌

دا گوهـ ل دەنگڤەدانا بنێ‌ وێ‌ ببن، دەما بەرا د هاڤێژنێ‌

هزردكرن ئەجنە یێن د بیرێدا

ب شەیتانەكێ‌ حەز ژ زارۆكان نەكەت

تشتێ‌ ژ هەمیان زێدەتر ئەو د ئێشاند،

ئەوا ب تنێ‌ بوو، سەرا شووماتیان دهاتە سزادان

وان نەدزانی، ئەو ل سەر بارودوخێ‌ نەرازیبوونا خوە یا هاڤی دبیت

دەیكا وێ‌ دا شوو و هێشتا ئەو زارۆك

وێ‌ چ ژ پەروەردەیا زارۆكان نەدزانی

وەك یاریكرنێن وێ‌ ب بیكێن وێ‌..

رگێڕان..
وە

سونیا بوقدەیدە/ تونس

وەرگێران: عەبدولرەحمان بامەرنی

نەتلەكا كارەبایی!!

دەما ژ دایكبووی، زارۆك رادەستی داپیرێ‌ كرن

ئەڤا حەژێكری

هەر وەكو دووبارە زارۆكا خوە زڤراندیەڤە

نیشا وێ ددا، دێ‌ چاوان یا دلرەق بیت و

 ئەوا ترسنوكتر كو شیانێن كوشتنا پێشیەكێ‌ هەبن

مەزنبوو و خەونێن زارۆكینیا وێ‌ د بری بوون

وەك پێ‌ دەیكا وێ‌، كو مییان چ خوشی بۆ تێ نەهێلاین و

وەك تەمەنێ‌ داپیرا وێ‌، ئەڤێ‌ پەنجەشێرێ‌ خوە تێوەركری

زارۆكینیا خوە بن ئاخ دكر و

ئەوێ‌ بەرپرساتیێن ژ تەمەنێ‌ خوە مەزنتر، هەلدگرتن

نەساخیا دەیكەكێ‌، كو نەدزانی ئەو دەیكا وێ یە!

خووشك و برایێن هزردكرن ئەو هەڤالێن وێنە و

بابەك د وێنێ وێدا دیمەنێ‌ وێ‌ ژنێ‌ دبینیت، یا وی حەژێكری

بەلێ‌ ب كەلەختر

تا شووكری ژی

هەلگرتنا بەرپرساتیا وێ‌ دهەلگرت، هەر وەكو دەیكا وێ‌.

من زارۆك ژبیركر

ئەو یا ل سەر تێلێ‌ هێسكێ‌ دكەت، وێ‌ دزڤرینیت و

جارەكا دی دبینیتە ڤە

ئەو ژنا ل هیڤیا وێ‌، ژ دوورڤە یا دبینیت

چاڤێن خوە لێ دكەتە گرێ‌ و داخوازا زڤرینێ‌ ژێدكەت

جوان دەردكەت، دەما لێ دزڤری

هشیار بوو، كو ئەو دەیكا وێ‌ یە و ژ تەمەنێ‌ خوە بچووكتر

بۆ پشتێ‌ زڤری

زارۆكی گریەكا دژوار دكر

كوری ژی هەستێن خوە

وەك زەلامەكێ‌ بچووك د ڤەشارتن

بیرا وێ‌ هات كو وێ‌ شیڤ بۆ وان دگەل خوە نەئینایە

لبەر خوەدا كو بزڤریت،

 نەتلەكا كارەبای د سینگێ‌ وێدا بەس بوو، چاڤێن خوە ڤەكەت

دەنگێ‌ خودانێ‌ جلێ‌ سپی و یێ‌ دبێژیت:

تو یا ب سەرخوڤە دهێی

شوكور بۆ خودێ‌

یا دزڤریت!!

رگێڕان..
وە




